
	Diffiniadau
· Ewthanasia: “Y weithred o ladd person sy’n dioddef o gyflwr meddyliol neu gorfforol trallodus.” 
· “Pan fydd meddyg, cyfaill neu berthynas yn rhoi terfyn ar fywyd rhywun yn fwriadol, i roi pen ar eu dioddefaint’".
· “Oherwydd trugaredd, rhoi terfyn pwrpasol, cyflym a di-boen ar fywyd rhywun sy’n dioddef gan afiechyd anwelladwy a chynyddol.”
·  Fodd bynnag, nid oes unrhyw ddiffiniad cyfreithiol ar gyfer ewthanasia am nad yw’n cael ei gydnabod o dan gyfraith Prydain.
·  Mae’r Beibl yn dysgu fod marwolaeth gorfforol yn rhan o’r drefn naturiol (Heb.9:27).  Ond mae lladd yn erbyn cyfraith Duw (Ex:20:13) ac oherwydd mai rhodd Duw yw bywyd (Gen.2:7) dim ond Ef sydd â hawl i ddod â bywyd i ben. 

· Yr awyrgylch a grëir wrth annog ewthanasia ydy un ble mae’r henoed, yr anabl a phobl sy’n dioddef o afiechydon marwol yn cael eu gwthio i gyrion cymdeithas.  Dylai Cristnogion ofalu am ei gilydd a phobl eraill llai ffodus.  Mae gweithredodd pobl unigol yn cael effaith ar fwy na hwy eu hunain (Rhuf.14:7). 
Ewthanasia gwirfoddol (a elwir hefyd yn ‘hunanladdiad â chymorth’)
· Dyma pan fydd rhywun ag afiechyd terfynol (neu ddifrifol a chynyddol) yn gofyn i feddyg neu ofalwr  roi terfyn ar ei fywyd.  Mae Abimelech (Barn.9:54) yn esiampl o hyn.  Barn Duw sydd arno ac nid yw ei weithred yn cael ei chymeradwyo.  Os nad ystyrir bod y person sy’n dioddef gan y salwch yn feddyliol gymwys i wneud penderfyniadau ynglŷn â’i driniaeth, gellid ystyried y weithred yn llofruddiaeth. 
· Ewthanasia diarwybod: pryd rhoddir terfyn ar fywyd person heb ei ganiatâd, er ei fod yn gymwys ac yn gallu gwneud penderfyniadau am ei driniaeth.  Llofruddiaeth yw hyn yn ôl y gyfraith. 

· Ewthanasia gorfodol (a elwir hefyd yn ‘ladd trugarog’): mae hyn yn cyfeirio at roi terfyn ar fywyd person pan na all wneud penderfyniadau am ei driniaeth, er enghraifft, os bydd mewn coma. Mae Nabal yn colli rheolaeth ar ei gorff am ddeg diwrnod; roedd yn oer fel carreg ac yn anymwybodol. Er hyn ni fanteisiodd ei wraig ar y cyfle i’w ladd, ond ymhen deg diwrnod daeth Duw â’i fywyd i ben (1 Sam. 25:37-38). Duw yn unig sydd â’r hawl i benodi amser marwolaeth pobl (Preg.8:8). 

· I Gristnogion mae marwolaeth wedi colli ei afael arnynt oherwydd eu bod yn credu mewn bywyd tu hwnt i’r bedd (Dat.21:4). Does neb yn hoffi dioddef, ond nid yw dioddefaint yn rhoi hawl i unigolion benderfynu ar amser eu marwolaeth, na phenderfynu os yw eraill yn barod i farw.  Ambell waith, yn ôl y Beibl, mae pwrpas i ddioddefaint, efallai er mwyn magu dyfalbarhad a ffydd ragorach yn ei bobl (Rhuf.5:3).

· Gofal lliniarol a gofal diwedd oes: (Defnyddir rhan o erthygl o Envisage Haf 2008: Ilora Finlay FRCP, FRCGP)
· Wrth i ni fynd yn hŷn, bydd angen cymorth ar y rhan fwyaf ohonom i aros yn iach ac, ar ryw adeg, bydd llawer ohonom yn datblygu cyflyrau sy’n bygwth bywyd neu gyflyrau terfynol.
·  Mae gofal lliniarol yn golygu mynd i’r afael ag ochr seicolegol dioddef o salwch na ellir gwella ohono, yn ogystal â delio â phoen. 

· Mae llawer mwy o’r cleifion gyda chlefydau na ellir mo’u gwella yn gallu mynd adref a byw bywydau bywiog neu gymharol fywiog am fisoedd neu fwy hyd yn oed.  Mae eisiau amser i ymdopi ag afiechyd ac anabledd; ni ddylid prysuro i gymryd penderfyniadau. 

· Mae’r Beibl yn glir hefyd nad marwolaeth gorfforol yw diwedd bywyd: mae bywyd tu hwnt i’r bedd. Os yw person yn marw heb gredu yn Iesu Grist, nid rhyddhad o boen daearol fydd ei ddiwedd, ond artaith ddiddiwedd yn uffern (Dat.14:10).



Testunau Trafod: Beth yw eich barn am y tri safbwynt isod?:
a. Ni ddylid cyfreithloni ewthanasia oherwydd gall plant roi pwysau ar rieni hen i derfynu eu bywydau. 
b. Gan nad yw gwyddoniaeth feddygol yn gallu nodi union amser marwolaeth person, dylid parhau i gynnig triniaeth liniarol a pharchu bywyd.

c. Mae caniatáu ewthanasia yn lleihau parch at fywyd.

Noddwyd gan Ebeneser, Caerdydd (Cynllun Agape)

